
Sundareshvara Stuti or Aparadha Ashtakam

અભિષેકપાણ્ડ્યકૃતા સુન્દરેશ્વર સ્તુતિઃ અપરાધાષ્ટકમ્

અભિષેકપાણ્ડ્યઃ -
પરિપૂર્ણ પરાનન્દ પરચિત્સત્યવિગ્રહ ।
સુન્દરેશ્વર સર્વજ્ઞ ત્રાહિ મામપરાધિનમ્॥ ૧॥
ફાલાક્ષિજાતજ્વલન લેલિહાનમનોભવ ।
જીવન્મુક્તિપુરીનાથ ત્રાહિ મામપરાધિનમ્॥ ૨॥
પારિજાતગુણાતીતપાદપઙ્કજવૈભવ ।
કદમ્બકાનનાધ્યક્ષ ત્રાહિ મામપરાધિનમ્॥ ૩॥
ભક્તપ્રાર્થિતસર્વાર્થકામધેનો   પુરાન્તક ।
કરુણાવરુણાવાસ ત્રાહિ મામપરાધિનમ્॥ ૪॥
કૈવલ્યદાનનિરત કાલકૂટભયાપહ ।
કન્યકાનગરીનાથ ત્રાહિ મામપરાધિનમ્॥ ૫॥
કમલાપતિવાગીશશચીશપ્રમુખામરૈઃ ।
પરિપૂજિતપાદાબ્જ ત્રાહિ મામપરાધિનમ્॥ ૬॥
પઞ્ચાસ્ય પનગાઙ્કાઙ્ગ  પરાનન્દપ્રદાયક ।
પર્વતાધીશજામાતઃ ત્રાહિ મામપરાધિનમ્॥ ૭॥
પરાત્પર પદામ્ભોજપરિધ્યાનરતાત્મનામ્ ।
કાઙ્ક્ષિતાર્થપ્રદ સ્વામિન્ ત્રાહિ મામપરાધિનમ્॥ ૮॥
અપરાધાષ્ટકં સ્તોત્રં યઃ પઠેત્તવ સન્નિધૌ ।
તસ્યાનન્તાપરાધં ચ ક્ષમસ્વ કરુણાનિધે॥ ૯॥
ઇતિ સ્તુત્વા મહાલિઙ્ગં  પ્રણિપત્ય મુહુર્મુહુઃ  ।
પુનરપ્યાર્યયા ભૂપસ્તુષ્ટાવ પરમેશ્વરમ્॥ ૧૦॥
હાલાસ્યનાથ શમ્ભો પરિહૃતભક્તાપરાધ એવ ત્વમ્ ।

1



અભિષેકપાણ્ડ્યકૃતા સુન્દરેશ્વર સ્તુતિઃ અપરાધાષ્ટકમ્

અહમપિ તવ પાદામ્બુજશરણસ્ત્વં પાહિ માં મહેશાન॥ ૧૧॥
કદમ્બકાન્તકાન્તાર કલ્પિતેન્દ્રવિમાનગ ।
શમ્ભો ક્ષમસ્વાપરાધાન્ કૃતાનજ્ઞાનતઃ પ્રભો॥ ૧૨॥
ઇત્યાદિભિશ્ચ સ્તુતિભિસ્સ્તુત્વા વિસ્મિતમાનસઃ ।
પુનઃ પુનઃ પ્રણમ્યાથ નૃપઃ સ્વાલયમાયયૌ॥ ૧૩॥
ઇતિ અભિષેકપાણ્ડ્યકૃતા સુન્દરેશ્વરસ્તુતિઃ સમ્પૂર્ણા ।
અપરાધાષ્ટકં સમ્પૂર્ણમ્ ।
શ્રીસ્કાન્દે મહાપુરાણે અગસ્ત્યસંહિતાયાં
હાલાસ્યમાહાત્મ્યે અધ્યાયઃ ૨૭, લીલા ૨૧, શ્લોકાનિ ૫૬-૬૮

